
Ауадан қуат алайық,
Алақанға салайық.
Жерден нәр алайық,
Алақанға салайық.
Күннен шуақ алайық,
Алақанға салайық.
Күн шуағын апайларға сыйлайық!
Тәрбиеші: Қайырлы таң, балалар. Бүгін бізге қонақтар келді,  сәлемдесіп алайық.
-Сәлеметсіздер ме?
- Балалар,бүгін бізге Қызыл телпек қонаққа келіпті. Қызыл телпекпен сәлемдесейікші! (Балалардың сәлемдесуі)
Қызыл телпек математика ұғымы жайлы ештеңе білмейді екен.Оның барлығын үйренгісі келеді екен. Біз ол үшін Қызыл телпекпен бірге математика әлеміне саяхатқа баруымыз керек. Ол жерде көптеген нәрсені Қызыл телпекке үйретейік. Келісесіңдер ме? (балалар жауабы) 
Тәрбиеші: Балалар математика әлеміне саяхатқа баруға  дайынсыңдар  ма? (балалар жауабы)
Тәрбиеші: Балалар,математика әлеміне саяхатқа қалай барсақ екен? Немен барсақ екен? (балалар өз нұсқаларын айтады)
Айтпақшы,менде ғажайып кілем бар. Менің ойымша,осы ғажайып кілеммен барғанымыз дұрыс сияқты. (балалар жауабы)
Қазір тәуліктің қай мезгілі  екен,экранға назар аударайық,күн ұясынан енді шығып келе жатыр екен. Таңертеңгі мезгіл.
Тәрбиеші: Балалар, кілемді қараңдар  ... жыртылып тесік болып қалыпты. Оны тышқандар кеміріп тастаған екен. Енді не істесек екен? (балалар өз нұсқаларын айтады) Айтпақшы бізде осы кілемдерді жамайтын жамаулар бар емес пе? 
(Геометриялық пішіндермен,түстермен  жұмыс)
«Пішіндерді орнына қой» дидактикалық ойыны
Ойын шарты: Балалар пішінді сипап сезу арқылы тауып,түсін айтып кілемшені жамайды.
Тәрбиеші:-Міне ғажайып кілеміміз дайын,қанеки балалар кілемшеге бір-бірімізді құшақтап,бір-бірімізге орын беріп, сыйысып тұрайық.(әуен ойналады)
Кілемшеге тұрып ұшып бара жатқандай қимыл көрсетеді.
Тәрбиеші: Міне, біз де математика әлеміне келдік. Осы жерден Қызыл телпекке көп нәрсе үйренуге болады.
Қызыл телпек: Әрине,балалармен бірге жұмыс жасаймын! Алақай! 
 Біз  ғажайып кілемшені жамау арқылы пішіндермен жұмыс жасадық. Геометриялық пішіндер жайлы білдім.
Тәрбиеші: Біз математика әлеміне келем дегенше, тәуліктің қай мезгілі болды екен,экранға назар аударайық.Күн жоғарыда жарқырап тұр.
 Демек,күндізгі мезгіл болды. 
Математика әлеміндегі 1 тапсырма.
Мына жерде саңырауқұлақ пен құлпынайлар көп екен.
(1-5 ке дейін тура және кері санау,жиынға топтастыру)
«Топтастыр да,сана» ойыны
Ойын шарты: Саңырауқұлақтар мен құлпынайларды топтастырады, тура және кері санайды.
- Керемет, балалар!
Математика әлеміндегі 2 тапсырма.
 Ағаштарды салыстырайық.
(Ағаштарды салыстыру,биік-аласа,жуан-жіңішке,кеңістікті бағдарлау,оң жақта-сол жақта)
«Салыстыр» дидактикалық ойыны
Ойын шарты: Балалар ағаштарды салыстырады,(биік-аласа,жуан-жіңішке),
Кеңістікті бағдарлайды. (оң жақта,сол жақта)
Тәрбиеші: -Жарайсыңдар,балалар!
Балалар,қане Қызыл телпекпен бірге сергіп алайық!
Сергіту сәті (әуенмен)
Енді тәуліктің қай мезгілі болыпты,экранға назар аударайық.Күн ұясына батқалы тұр екен.
Кеш  мезгілі болды. 
Енді келесі тапсырманы орындайық
Математика әлеміндегі 3 тапсырма.
(Тәулік бөліктері ұғымы)
«Тәулік бөліктерін ажырат» үстел үсті ойыны
Ойын шарты: Балаларға үлестірмелі материалдар таратылып беріледі.Балалар суретке қарап тәулік бөліктерін ажыратады,берілген суреттерді өз орындарына орналастырады.
Қандай тәулік бөліктері бар екен? (Таңертең,күндіз,кеш,түн)
Тәрбиеші: - Жарайсыңдар балалар! Сендер тапсырмаларды дұрыс орындадыңдар. 
Қызыл телпек: Балалар сендерге рахмет,өте білімді екенсіңдер,мен сендерден көп нәрсе үйрендім,енді осы жерде сендермен қоштасамын.Сау болыңдар,балалар! (Балалар Қызыл телпекпен қоштасады.)
Тәрбиеші: Енді түн болмай тұрып ғажайып кілемшеге тұрып,тезірек тобымызға қайтайық. 
Қорытындылау.
-Балалар,біз қайда бардық?
-Кілемшені жамау үшін біз қандай пішіндерді қолдандық?
-Қандай тәулік бөліктері бар екен?
-Сендерге оқу қызметі ұнады ма?
Бүгінгі оқу қызметіне белсене қатысқандарың үшін сендерге рахмет,сендерге де оқу қызметі қызықты болды деп ойлаймын. Олай болса келген қонақтарға сау болыңыздар деп айтайық. Сау болыңыздар!
Күтілетін нәтиже:             
Қайталай алады: Тәулік бөліктерін; 
Түсінеді: таңертең, күндіз, кеш ұғымдарын; 	
Қолданады: кеңістіктегі заттардың орналасуын анықтай білу дағдыларын. 


















